
Mozzjoni għal riżoluzzjoni tal-Parlament Ewropew dwar il-ħolqien ta’ Korp Ċivili 
Ewropew tal-Paċi

Il-Parlament Ewropew,

– wara li kkunsidra r-rakkomandazzjoni tiegħu ta’ Frar 1999 dwar l-ħolqien ta’ Korp 
Ċivili Ewropew tal-Paċi,

– wara li kkunsidra l-Artikolu 143 tar-Regoli ta’ Proċedura tiegħu,

A. billi r-rwol li jistgħu jiżvolġu ċ-ċivili fil-prevenzjoni u fil-ġestjoni tal-kunflitti 
jikkostitwixxi element fundamentali tal-politika estera u ta’ sigurtà komuni tal-Unjoni 
Ewropea;

B. billi jeħtieġ li jiġi adottat approċċ komprensiv tal-konsolidament tal-paċi li jinvolvi lill-
ispeċjalisti ċivili biex jiġu implimentati miżuri prattiċi favur il-paċi;

C. billi l-NGOs lokali u internazzjonali jwettqu attivitajiet essenzjali ta’ prevenzjoni u ta’ 
riżoluzzjoni tal-kunflitti u huwa tal-akbar importanza li nitgħallmu kemm nistgħu mill-
esperjenza tagħhom;

1. Jistieden lill-Kunsill jagħmel rieżami komplut tal-missjonijiet tal-politika ta’ sigurtà u 
ta’ difiża komuni (PSDK) tal-UE bil-għan li jivvaluta l-kampijiet ta’ applikazzjoni, il-
mezzi disponibbli, ir-riżultati miksuba u l-lakuni u jikkonvoka konferenza pubblika biex 
jippreżenta l-konklużjonijiet, bl-involviment tal-NGOs internazzjonali u tal-atturi mhux 
statali;

2. Jistieden lill-Kunsill ivara l-proġett tal-ħolqien ta’ Korp Ċivili Ewropew tal-Paċi li 
jlaqqa’ l-għarfien espert tal-atturi istituzzjonali u mhux istituzzjonali fil-qasam tal-
prevenzjoni tal-kunflitti, tar-riżoluzzjoni paċifika tal-kunflitti u tar-rikonċiljazzjoni, bil-
għan li l-ġestjoni ċivili tal-kriżijiet tal-UE ssir aktar kredibbli, koerenti, effikaċi, 
flessibbli u viżibbli.


